Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

 <____>___________2011 թ. N ……-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՕԳՈՍՏՈՍԻ 21-Ի N 1055-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2003 թվականի օգոստոսի 21-ի <Ընդերքի երկրաբանական ուսումնասիրության աշխատանքների պետական գրանցման և հաշվառման կարգը սահմանելու մասին> N 1055–Ն որոշման մեջ կատարել հետևյալ փոփոխությունները`

1) որոշմամբ սահմանված հավելվածի` 
ա. 2-րդ կետում <(այսուհետ` նախարարություն)> բառերը փոխարինել <(այսուհետ`լիազոր մարմին)> բառերով,

բ. 3-րդ կետը շարադրել հետևյալ խմբագրությամբ`
<3.Երկրաբանական ուսումնասիրության նպատակով տրամադրված ընդերքօգտագործման իրավունքը հավաստող փաստաթղթերի լրակազմ փաթեթի պատճենի առկայության դեպքում լիազոր մարմինը 10-օրյա ժամկետում կատարում է ընդերքի երկրաբանական ուսումնասիրության աշխատանքների պետական գրանցում` ըստ ուսումնասիրության ձևերի:>,
գ. 4-րդ կետը շարադրել հետևյալ խմբագրությամբ`

<4. Ընդերքի երկրաբանական ուսումնասիրության աշխատանքները գրանցվում են պետական գրանցման գրանցամատյանում և գրանցման մասին տրվում է տեղեկանք 3 օրինակից` առաջինը տրամադրվում է ընդերքօգտագործողին, 2-րդ օրինակը` պետական գրանցում կատարող մարմնին, 3-րդ օրինակը` հանքային իրավունք տրամադրող մարմնին:>,
դ. 5-րդ կետը շարադրել հետևյալ խմբագրությամբ`
<5. Ընդերքի երկրաբանական ուսումնասիրության աշխատանքների արդյունքների մասին ամփոփ տեղեկատվությունը (հաշվետվություն) Հայաստանի Հանրապետության օրենսդրությամբ սահմանված կարգով ենթակա է հաշվառման` հաշվետվությունների հաշվառման գրանցամատյանում>,

ե. 6-րդ, 10-րդ և 11-րդ կետերը ուժը կորցրած ճանաչել,
զ. 8-րդ կետը շարադրել հետևյալ խմբագրությամբ`

<8. Երկրաբանական ուսումնասիրության նպատակով տրամադրված ընդերքօգտագործման իրավունքը հավաստող փաստաթղթերի փաթեթում փոփոխություն կատարելու դեպքում աշխատանքը վերագրանցվում է սույն կարգի 3-րդ կետի համաձայն:>,
է. 9-րդ կետից հանել <Ընդերքօգտագործողների> բառը,

ը. 12-րդ կետը շարադրել հետևյալ խմբագրությամբ`

<12. Սույն կարգի 5-րդ կետում նշված ամփոփ տեղեկատվությունը (հաշվետվություն) լիազոր մարմնում պահպանվում է անժամկետ:>,
թ. ամբողջ տեքստում <նախարարություն> բառը և դրա հոլովաձևերը փոխարինել <Լիազոր մարմին> բառով և դրա հոլովաձևերով,
2) ընդերքի երկրաբանական ուսումնասիրության աշխատանքների պետական գրանցման մասին տեղեկանքի ձևը շարադրել նոր խմբագրությամբ` համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ էներգետիկայի և բնական պաշարների նախարար 

Արմեն Մովսիսյան 

Հավելված N 1

ՀՀ կառավարության

2011թ. _________<___> -ի

N________-ն որոշման

Ձև  
Տ Ե Ղ Ե Կ Ա Ն Ք   N ____________

 ԸՆԴԵՐՔԻ ԵՐԿՐԱԲԱՆԱԿԱՆ ՈՒՍՈՒՄՆԱՍԻՐՈՒԹՅԱՆ ԱՇԽԱՏԱՆՔՆԵՐԻ ՊԵՏԱԿԱՆ ԳՐԱՆՑՄԱՆ ՄԱՍԻՆ 
 
Ընդերքօգտագործման իրավունքի տրման___________________________________________________________________

                                                                       (օրը, ամիսը, տարեթիվը և համարը)

_____________________________________________________________________________________________________________________________________________

 Ընդերքօգտագործողի ____________________________________________________________________________________

                   ( լրիվ  անվանումը, անունը, ազգանունը)
	հ/հ
	Պետական գրանցման համարը
	Ամսա

թիվը
	Ուսումնասւիրվող տեղամասի (և օգտակար հանածոյի) անվանումը և գտնվերու վայրը
	Աշխատանքի տեսակը 
	Աշխատանքների կատարման
	Ծանուցում

	
	
	
	
	
	սկիզբը
	ավարտը
	

	1
	2
	3
	4
	5
	6
	7
	8

	
	
	
	
	
	
	
	

	
	
	
	
	
	
	
	


Տեղեկանքը տրվել է     _________________________   20   թ.

                                                                             (օրը, ամիսը, ամսաթիվը)

<Հանրապետական երկրաբանական ֆոնդ> ՊՈԱԿ
տնօրեն                                          _____________________________

                                                                (ստորագրություն)

                          Կ.Տ.
ՀԻՄՆԱՎՈՐՈՒՄ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՕԳՈՍՏՈՍԻ 21-Ի N 1055-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Անհրաժեշտությունը - Հայաստանի Հանրապետությունում ընդերքի երկրաբանական ուսումնասիրության աշխատանքների պետական գրանցման և հաշվառման գործընթացի կարգավորումը ոլորտի զարգացմանը խթանող մասն է:
Ընդերքի երկրաբանական ուսումնասիրության աշխատանքների պետական գրանցման և հաշվառման գործընթացի կարգավորումը կնպաստի  միասնական պետական երկրաբանական տեղեկատվական համակարգի ստեղծմանը և կկանոնակարգի ընդերքի կառավարման ոլորտը: 

Ընթացիկ իրավիճակը և խնդիրները- . Հայաստանի Հանրապետության կառավարության 2003 թվականի օգոստոսի 21-ի <Ընդերքի երկրաբանական ուսումնասիրության աշխատանքների պետական գրանցման և հաշվառման կարգը սահմանելու մասին> N 1055–Ն որոշման մեջ կարգավորված  չէ ընդերքի երկրաբանական ուսումնասիրության աշխատանքների պետական գրանցման և հաշվառման գործընթացը, որի կարգավորման նպատակով անհրաժեշտություն է առաջացել կատարել փոփոխություններ վերոնշյալ որոշման մեջ:

Վերոգրյալ որոշմամբ հաստատված հավելվածի 6-րդ, 10-րդ և 11-րդ կետերը ուժը կորցրած են ճանաչվել, քանի որ  Հայաստանի Հանրապետության կառավարության 2004 թվականի մայիսի 6-ի <Հայաստանի Հանրապետության ընդերքի մասին երկրաբանական և այլ տեղեկատվության պահպանության կարգը սահմանելու մասին> N669–Ն որոշմամբ արդեն իսկ սահմանված է ընդերքի երկրաբանական ուuումնաuիրության արդյունքում uտացված տեղեկատվության տրամադրման կարգը:
Տվյալ բնագավառում իրականացվող քաղաքականությունը – Հայաստանի Հանրապետությունում ընդերքօգտագործման ոլորտի կարգավորում: 

Կարգավորման նպատակը և բնույթը –  Ընդերքի երկրաբանական ուuումնաuիրության արդյունքում uտացված ամփոփ տեղեկատվության գրանցման, հաշվառման գործընթացի ապահովում: 
Նախագծի մշակման գործընթացում ներգրավված ինստիտուտները և անձիք - Իրավական ակտի նախագծումն իրականացվել է ՀՀ էներգետիկայի և բնական պաշարների նախարարությունում: 
Ակնկալվող արդյունքը - Ներկայացված նախագծի ընդունման արդյունքում ակնկալվում է ընդերքօգտագործման ոլորտում տեղեկատվության պահպանման և տրամադրման գործընթացի կատարելագործում, միասնական պետական երկրաբանական տեղեկատվական համակարգի ստեղծում, ինչը կնպաստի ընդերքի արդյունավետ ու լիարժեք օգտագործմանը և ոլորտի  հետագա զարգացմանը:
Ա. Մովսիսյան
Տ Ե Ղ Ե Կ Ա Ն Ք
<Հայաստանի Հանրապետության կառավարության 2003 թվականի օգոստոսի 21-ի N 1055–Ն որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման մասին
<Հայաստանի Հանրապետության կառավարության 2003 թվականի օգոստոսի 21-ի N 1055–Ն որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի ընդունումը ՀՀ օրենսդրության մեջ  այլ իրավական ակտերի ընդունման  անհրաժեշտություն չի առաջացնում: 
Տ Ե Ղ Ե Կ Ա Ն Ք
<Հայաստանի Հանրապետության կառավարության 2003 թվականի օգոստոսի 21-ի N 1055–Ն որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեի եկամուտներում և ծախսերում  փոփոխություններ նախատեսելու մասին
<<Հայաստանի Հանրապետության կառավարության 2003 թվականի օգոստոսի 21-ի N 1055–Ն որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի  եկամուտներում և ծախսերում փոփոխություններ չի նախատեսում:
Ա. Մովսիսյան
Տ Ե Ղ Ե Կ Ա Ն Ք - Ա Մ Փ Ո Փ Ա Թ Ե Ր Թ
<Հայաստանի Հանրապետության կառավարության 2003 թվականի օգոստոսի 21-ի N 1055–Ն որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի վերաբերյալ շահագրգիռ նախարարությունների առաջարկությունների և  դիտողությունների մասին
	Առաջարկությունների և  դիտողությունների հեղինակը

	Առաջարկությունների և դիտողությունների  բովանդակությունը
	         Եզրակացություն

	1
	2
	3

	ՀՀ տարածքային կառավարման նախարար փոխվարչապետ
N01/16/2687-11 
2011-05-02
	նախագծի 1-ին կետի 1-ին ենթակետի «բ» ենթակետի «նախարարությունը» բառը փոխարինել «լիազոր մարմինը» բառերով:

	Առաջարկությունը ընդունվել է, կատարվել է համապատասխան փոփոխություն

	ՀՀ  ֆինանսների նախարար
N 1/4.5-1/78285-11 
2011-05-02

	Միաժամանակ հիմք ընդունելով Նախագծի 1-ին կետի 1-ին ենթակետի ա) և թ) մասերը, առաջարկում ենք նույն ենթակետի բ) մասում նշված նախարարությունը բառը փոխարինել  լիազոր մարմինը բառերով
	Առաջարկությունը ընդունվել է, կատարվել է համապատասխան փոփոխություն:

	ՀՀ էկոնոմիկայի 

Նախարար
N 01/11.4/2325-11 
2011-04-28
	Որոշման նախագծի վերաբերյալ առարկություններ և առաջարկություններ չկան:
	

	ՀՀ արդարադատության նախարար

N01/3134-11


2011-05-26
	1.Որոշման նախագծի վերնագրից և 1-ին կետից անհրաժեշտ է հանել «ԵՎ ԼՐԱՑՈՒՄՆԵՐ» բառերը, քանի որ նախագծի տեքստում որևէ լրացում նախատեսված չէ,
2.Որոշման նախագծի 1-ին կետում անհրաժեշտ է ճիշտ նշել Հայաստանի Հանրապետության կառավարության 2003 թվականի օգոստոսի 21-ի N 1055–Ն որոշման վերնագիրը, մասնավորապես` անհրաժեշտ է հանել «ընդերքի» բառից առաջ նշված «Հայաստանի Հանրապետության» բառերը:
3. Որոշման նախագծի 1-ին կետի 1-ին ենթակետի պարբերությունների համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:
4.Որոշման նախագծով հաստատվող հավելված 1-ի վերևի աջ անկյունում նշված «Ձև 1» բառն անհրաժեշտ է փոխարինել «Ձև» բառով` նկատի ունենալով որոշման նախագծի 1-ին կետի 2-րդ ենթակետի դրույթները:
5.Առաջարկում ենք Հայաստանի Հանրապետության կառավարության 2003 թվականի օգոստոսի 21-ի N 1055–Ն որոշումն ամբողջությամբ շարադրել նոր խմբագրությամբ` նկատի ունենալով «Իրավական ակտերի մասին» ՀՀ օրենքի 70-րդ հոդվածի 6-րդ մասի պահանջները, որոնց համաձայն` եթե իրավական ակտում կատարվում են ծավալուն փոփոխություններ կամ լրացումներ, ապա իրավական ակտը կարող է ամբողջությամբ շարադրվել նոր խմբագրությամբ։
	1. Ընդունվել է, կատարվել է համապատասխան փոփոխություն:
2. Ընդունվել է, կատարվել է համապատասխան փոփոխություն:

3. Ընդունվել է, կատարվել է համապատասխան փոփոխություն:

4. Ընդունվել է, կատարվել է համապատասխան փոփոխություն:

5. Առաջարկությունը  չի ընդունվում, քանի որ  ՀՀ Ընդերքի մասին նոր օրենսգրքի ընդունոււմից հետո անհրաժեշտու​թյուն կառաջանա ՀՀ կառավարության 2003 թվականի օգոստոսի 21-ի N 1055–Ն որոշումն ամբողջությամբ ուժը կորցրած ճանաչել և շարադրել նոր խմբագրությամբ, հաշվի առնելով, որ փոփոխվելու է օրենսգրքին կատարած հղումը:


Ա. Մովսիսյան













